Tuiskantooruitgawes
Wat is nuut?
26 Julie 2023 - Rente op 'n verband as deel van tuiskantooruitgawes - 2023-belastingjaar
· Die rente op 'n verband is voorheen as 'n belasting-aftrekbare uitgawe, as deel van tuiskantooruitgawes, toegelaat.  Dit is egter sedert die publisering van die bygewerkte interpretasienota 28, ten opsigte van tuiskantooruitgawes deur persone in indienshouding of amp, uitgeklaar dat die uitgawe met intreding van die 2023-belastingjaar nie meer aftrekbaar sal wees nie.

Dus, indien jy in indienshouding of amp is en aan die vereistes voldoen vir die eis van tuiskantooruitgawes vir die 2023-belastingjaar, kan jy nie meer vir rente op die verband eis nie.
 
9 Julie 2021 - SARS het 'n webinaar oor tuiskantooruitgawes aangebied:
· Indien jy die lewendige stroming gemis het, is dit nou beskikbaar om hier te kyk.
· Die voorlegging wat tydens die webinaar gebruik is, is ook hier beskikbaar om na te kyk of af te laai.
· Die sleutelvrae wat tydens die webinaar gevra is, is ook hier gepubliseer.
Wanneer sal ek tuiskantooruitgawes kan eis?
Indien jy 'n werknemer is wat van die huis af werk en 'n kamer eenkant gestel het vir die doel van "handeldryf", mag jy moontlik toegelaat word om bepaalde uitgawes te eis wat met 'n tuiskantoor gepaard gaan, wat op 'n pro-ratabasis bereken sal word mits jy aan die vereistes voldoen soos uiteengesit in die Wet op Inkomstebelasting, artikel 11(a) saamgelees met artikels 23(b) en 23(m). Sien hieronder vir meer inligting oor artikel 23(b).
Wat is die vereistes vir die eis van tuiskantooruitgawes?
Artikel 23(b) van die Wet op Inkomstebelasting stel dit dat 'n belastingaftrekking vir tuiskantooruitgawes slegs oorweeg sal word:
1. Indien die vertrek gereeld en alleenlik gebruik word vir die doeleindes van jou bedryf, bv. indienshouding, en spesifiek vir sodanige doel uitgerus is. Die tuiskantoor moet dus alleenlik vir die doeleindes van jou bedryf opgestel wees; en
2. Indien jou vergoeding slegs uit 'n salaris en soortgelyke vergoeding bestaan, moet jou pligte hoofsaaklik in hierdie deel van die tuiste uitgevoer word. Dit beteken dat jy meer as 50% van jou pligte in jou tuiskantoor moet uitvoer; of
3. Indien meer as 50% van jou vergoeding uit kommissie of veranderlike betalings bestaan, gebaseer op jou werkprestering, moet meer as 50% van sodanige pligte uitgevoer word elders as 'n kantoor deur jou werkgewer verskaf.
Om te sien of jy vir tuiskantooruitgawes kwalifiseer, klik hier.
Wat behels tuiskantooruitgawes?
Die soorte tuiskantooruitgawes, soos na verwys in artikel 23(b), is tipies dié wat met die perseel verband hou, naamlik:
· huur van die perseel;
· koste van herstelwerk aan die perseel; en
· uitgawes ten opsigte van die perseel wat moontlik kan insluit:
· diensgelde en erfbelasting;
· skoonmaakonkoste; en
· elektrisiteit.
Ander tipiese uitgawes wat moontlik vir 'n aparte aftrekking ten opsigte van 'n tuiskantoor kan kwalifiseer, sluit in:
· algemene slytasie op artikels wat vir bedryfsdoeleindes in die kantoor gebruik word;
· kantoortoerusting en meubels, en herstelwerk daaraan;
· telefone;
· internet;
· skryfbehoeftes.
Let wel dat die twee lyste hierbo nie uitgawes aandui wat noodwendig aftrekbaar is nie. Die lyste toon slegs die soorte uitgawes wat tipies mag aangegaan word ten opsigte van die onderhou van 'n tuiskantoor.
Hoe bereken ek tuiskantooruitgawes?
Oor die algemeen, word die uitgawes ten opsigte van die huur en instandhouding van die perseel bepaal op basis van verdeling. Daar kan gevalle wees waar 'n soort uitgawe nie aan hierdie verdeling onderhewig is nie, byvoorbeeld geheel uitgesluit of ingesluit (sien meer hieronder). SARS aanvaar dat die korrekte verdelingsmetode om die gedeelte van die uitgawe wat as deel van 'n perseel vir handelsdoeleindes toegeskryf word, verdeling op basis van vloerarea van die perseel (vierkante meter van area van tuiskantoor teenoor totale vierkante meter van jou huis) toegepas is. 
Wat is die metode vir berekening van tuiskantooruitgawes?
Sou jy vir 'n aftrekking kwalifiseer ten opsigte van tuiskantooruitgawes, moet die bedrag op die volgende basis bereken word: A/B x totale onkoste, waar:
· A = die area m² van die deel wat spesifiek vir bedryf toegerus en gereeld en uitsluitlik daarvoor gebruik word (naamlik die kwalifiserende tuiskantoor)
· B = die totale area in m² van die tuiste (insluitend enige buite geboue en die area wat vir handeldryf binne die huis gebruik word)
· Totale onkoste = die onkoste aangegaan wat met die perseel gepaard gaan (soos huur, diensgelde en erfbelasting, herstelwerk en elektrisiteit), uitsluitend uitgawes van kapitale aard.*
*Let wel dat slegs uitgawes ten opsigte van die perseel op basis van vloerarea verdeel moet word (bv. huur, diensgelde en erfbelasting, skoonmaak, ens.). Uitgawes wat nie met die perseel verband hou nie (soos slytasie op toerusting en meubels wat vir die bedryf gebruik word) hoef nie op basis van vloerarea verdeel word nie.
Waar op my inkomstebelastingopgawe (ITR12) eis ek vir tuiskantooruitgawes?
Sou jy vir 'n aftrekking ten opsigte van 'n tuiskantoor kwalifiseer, voer die berekende bedrag langs bronkode 4028 ("Home Office Expenses") in die "Other Deduction"-vakkie op jou inkomstebelastingopgawe in.
Ek wil my tuiskantooruitgawes voltooi, maar dit verskyn nie op die vorm-wizard-vraelys nie?
Wanneer jy die vorm-wizard op die inkomstebelastingopgawe (ITR12) voltooi, antwoord die vraag "“Did you incur any expenditure that you wish to claim as a deduction that was not addressed by the previous questions?” (Kies ja of nee). Indien ja, sal die afdeling vir "Other Deductions" by die opgawe gevoeg word.
Wat is die kapitaalwinsbelastingimplikasies indien ek my huis, wat gedeeltelik vir handel gebruik word, verkoop?
Wanneer 'n gedeelte van jou huis as 'n tuiskantoor gebruik word, word daardie gedeelte geag om die primêre woning se uitsluiting vir KWB-doeleindes te "skaad".
Met die verkoop van die huis, moet die algehele kapitaalwins of -verlies verdeel word tussen geskade en ongeskade elemente. Sodanige verdeling word gedoen deur die gedeelte van die huis wat vir bedryfsdoeleindes as 'n tuiskantoor gebruik word (gebaseer op vloerarea) en die tydperk wat dit as 'n tuiskantoor gebruik is, te oorweeg. Die primêre woning uitsluiting van R2 miljoen kan slegs teen die ongeskade deel van die kapitaalwins of -verlies verreken word. Die geskade gedeelte van die kapitaalwins moet ten volle tot boek gebring word. Vir meer inligting, klik hier.

